
KUÑA PARAGUÁI REFLEXIÓN DE 5’ 
VERSIÓN RESUMIDA NÚMERO 84  
MBO’EPY: ÑYRȰ – PE HIJO PRÓDIGO. 
TEMA: El perdón – El hijo Pródigo Criando. 

 
Resumen: En las Lecciones Para la Vida hablaremos de la importancia del 
perdón en nuestras relaciones- Cómo podemos aprender a perdonar. En las 
Lecciones Para el Alma hablaremos de la oveja perdida, de la moneda perdida 
y del Hijo Pródigo. Qué significa para Dios el Padre perdonarnos y darnos la 
bienvenida a Su “Hogar” con una celebración. 
Referencia: Lucas 15: 11-14. 
 
 
Maralina: Maitei che angirῡ.  Ko árape ñañe’ẽta peteĩ mbo’epy tuicha mba’éva 

rehe, hérava “ñyrỡ” , tuicha mba’e ñame’ẽ  ha oñeme’ẽ ramo ñandéve, upéva 

ogueru tesᾶi ñane remiandu ha ñande retépe.   

 Lucas 15: 11-24pe he’i:  Peteĩ kuimba’e ita’ýra mokõi: Ha pe imitãvéva he’i 

itúvape: “Che ru, eme’ẽ chéve pe rehejátavagui che mba’erãva” Aiporõ, upe 

kuimba’e omboja’o ta’ýra kuérape oguerekóva. Mbovymi ára rire, pe imitãvéva 

ome’ẽmba hepýre pe oñeme’ẽ vaekue chupe. Ha pe hepykuére oho mombyry, 

ambue tetãme, ha upépe omombopa vy’a reípe, ojejoko’ӯre. Ha oipurupa marõ 

pe ogueraha vaekue, ndaipóri guasuvéi tembi’u upe tetãme, ha ha’e oñepyrũ 

ohasa ñembyahýi 

Oho ojerure omba’apo haĝua peteĩ karai upepeguápe, ha upéva omondo chupe 

ñúme oñangareko haĝua kurére ha hi’ánte chupe oñemo ryvatã pe algarrobo 

kure ho’úvape, ha avave nome’ēi chupe.  

Amo ipahávo ojepy’a mongeta: Mbovy omba’apóvape piko che ru rógape 

hembypa tembi’u. ¡Che katu, ko’ápe amano ñembyahýigui! Aha jevýta che ru 

rógape, ha ha’éta chupe:” Che ru, che rembiapo vai  Ñandejára ndive ha ne 

ndive, ndaikatu véima añehenóivo nde ra’y. Che rereko peteĩ ne mba’apohára 

ramo”.  

“Aiporõ oñemoĩ oho jey itúva rógape. Oĩ jave gueteri hína mombyry, itúva 

ohecha chupe ha oiporiahu vereko. Osē ohuvaitĩvo, ha omoĝuahē ñehetῡ ha 

ñañuáme.  Ta’ýra he’i chupe: “Che ru, che rembiapo vai Ñandejára ndive ha ne 

ndive. Ndaikatu véima añehenóivo nde ra’y”. Itúva katu he’i hembiguái kuérape:  

pya’e pe nohē ao iporãvéva ha pemonde. Pemoĩ avei chupe kuãirῡ ha 

pembopy rehegua. Peru pe vaka ra’y ikyravéva, ha pejuka. Kóva jarohorýta 

peteĩ karu guasúpe! Ko che ra’y kóva omanóma vaekue ha oikove jevy; okañy 

vaekue ha jajuhu jey. Oñepyrӯ hikuái pe vy’a guasu” 

¿Mba’epa ojepy’a mongeta itúva ohecha ramo ita’ýrape? Ha’e oiméne omaña 

ára ha ára ou ramo guarã ita’ýra. Ha oguahē pe ára ovy’aitereiha pe karai 

ohecha haguére ou jey ita’ýra hógape. He’i pe tembiasakue ha’e oñani hague 

oho oñañua chupe. Umíva umi távape ndojejapóiva péicha tuva kuéra ndaikatúi 

oñani oho haĝua ta’ýra rendápe. 

Ñandejára péicha avei ñane ndive; ha ñande jajogua pe mitãkaria’y oho vaekue 

mombyrýpe. Ñandejára ha’e ñande túva, ñande apohare. Ñañemo mombyry 

ramo chugui ha jajapo jajaposéva, ha’e na ñande jokói ñañe momombyry ramo 

chugui. Ha’e oheja ñande jaiporavo mba’épa jajapóta. Ha heta jey jajapo ha’e 

ndoipotáiva.  

-Ha ou ramo guare pe mitakaria’y itúva he’i: “Ko che ra’y omanoma Kuri, ha 

oikove jey; okañy Kuri ha ko’aĝa ajuhu jey chupe.” 

Ehecha haícha Ñandejára oipota jajerovia hese ha jaiko ha’e oipota háicha. 

Ha’e ñande apohare, ñande rayhu, ha oha’arõ jajerovia hese. Ñane ra’arõ ára 

ha ára ha oguereko peteĩ vy’a tuicháva ñañe ra’arõva yvágape. Ha’e  henyhē 

mborayhúgui. 

Oime ramo nde rembohasa vai raka’e nde rapichápe , ha’ese ndéve ndaipóri 

mba’eve ivai etereíva Ñandejára ndaikatúiva oñyrõ. Salmos 86:5pe he’i  

“Ñandejára, nde niko ne mba’e porã ha reheja rei oréve ore rembiapo vaikue. 

Ne renyhẽ mborayhúgui umi ne momba’évape guarã” . 

 

 


